
Jemaat-jemaat Allah Al Maséhi
Pendamaian 10/7/27/120

Hari Pendamaian (atau Yom Kippur) adalah hari yang sangat penting dalam ibadah Tuhan di bawah hukum-hukum yang Dia berikan kita.

Tahun ini Pendamaian jatuh pada Hari Kelima Minggu (dipanggil Thursday (Khamis) oleh orang Anglo-Saxon) menurut Kalendar Bait Purba. Kalendar Bait telah ditentukan oleh Konjunksi Bulan Baru seperti yang dihitung dalam sekolah-sekolah astronomi, seperti mana kita diberitahu oleh Philo. Ini bermakna bahawa untuk tahun ini Hari Sangkakala-sangkakala, iaitu Hari Bulan Baru bagi Bulan Ketujuh, jatuh pada hari Selasa, hari Ketiga dalam minggu.

Jadi mengapakah orang Yahudi “Ortodoks” dan Jemaat-jemaat Allah yang dijangkiti Armstrongisme memelihara perayaan ini lewat dua hari? Kenapakah mereka memelihara Pendamaian lewat dua hari juga dan menyebabkannya jatuh pada hari Sabat? Adakah manipulasi sebegitu dibenarkan di bawah hukum Tuhan?

Jawapannya adalah tidak. Jika seseorang tidak memelihara Hari Pendamaian maka dia dipisahkan dari bangsanya. Dalam kata lain, mereka yang tidak taat disingkirkan dari jemaat Tuhan yang Hidup. Orang-orang ini memelihara hari Sabat yang diwajibkan dan berpuasa namun tidak memelihara Pendamaian. Ramai yang akan membuat persembahan pada hari ini.

Kenapakah orang Yahudi yang menggunakan kalendar Hillel menangguhkan hari-hari Sabat dan Hari-hari Suci, dan khususnya Paskah dan Pendamaian?

Jawapannya adalah agar mereka dapat memelihara tradisi-tradisi mereka yang bertentangan dengan perintah-perintah Tuhan yang nyata. Tanyalah soalan ini: Jika Tuhan telah mengatakan kepada Musa, sembelihlah seekor anak domba dan percikkan darahnya pada tiang-tiang pintu dan malaikat maut akan melepasi kamu pada malam kelima belas Abib itu, dan Musa telah mengatakan: Boleh, Tuhan, tapi kami akan melakukannya dua hari kemudian kerana ia akan menyusahkan kami jika kami melakukannya pada hari-hari menurut konjunksi itu. Kami akan melakukannya selepas kemunculan Jari Ashirat, iaitu selepas bulan sabit yang lebih lewat dan satu simbol dewi itu. Apakah yang Tuhan akan katakan dan lakukan?

Dia pastinya akan mengutus malaikat maut pada masa yang ditentukan dan anak sulung Israel pastinya akan dibunuh bersama anak sulung Mesir. Tetapi Musa dan Israel telah menurut Tuhan. Mereka menurut dan telah diselamatkan hidup-hidup. Orang Mesir tidak melakukan itu dan anak-anak sulung mereka telah mati.

Jika jemaat disuruh untuk tinggal di Yerusalem untuk Pentakosta dan membuat keputusan untuk mengadakannya pada hari Isnin, atau pada hari lain selain Hari Pertama minggu, iaitu hari Minggu, apakah yang mungkin telah terjadi? Apa yang mungkin terjadi adalah betul-betul apa yang terjadi. Kumpulan sisa yang taat yang berada di situ pada jam ketiga atau pukul 9 AM telah menerima Roh Kudus seperti yang dijanjikan. Itulah yang telah terjadi dan sebabnya kenapa hanya sebilangan kecil saja yang menerima Roh Kudus pada awalnya, dan kenapa rakyat tidak memahami apa yang telah terjadi kepada mereka. Jika jemaat telah memilih untuk memelihara kalendar seperti Kalendar Hillel yang kemudian, mereka pastinya telah dikecualikan dari iman itu.

Kita telah melihat baru-baru ini, cabang-cabang Armstrong yang cuba juga mendakwa bahawa penundaan-penundaan di bawah sistem Hillel telahpun berjalan sewaktu sistem Bait Suci. Sesiapa ahli sejarah dengan sebarang latihan akan memberitahu kamu apakah sistem kalendar Bait Suci itu dan bagaimana ia didasarkan pada konjunksi. Tiadapun sebarang sistem penangguhan rasmi yang ditetapkan ketika Mishnah dikumpulkan. Itu adalah kira-kira 130 tahun selepas kemusnahan Bait Suci dan apabila orang Farisi telah menguasai Judaisme selepas zaman Bait untuk sepanjang tempoh itu. Malah orang-orang Yahudi yang memelihara penangguhan-penangguhan itu akan memberitahu kamu bahawa benda-benda ini hanya diasaskan pada tahun 358 selepas para rabbi Babilon membawa sistem itu kepada Ketua Rabbi Hillel II pada tahun 344 dan sistem itupun dapat dilaksanakan. (lihat karya Kalendar Tuhan (No. 156) dan karya-karya Kalendar dari Program Pembelajaran Alkitab (B1)).

Mengapakah pendeta-pendeta ini membuat dakwaan-dakwaan palsu itu? Mengapakah orang ramai mempercayai mereka? Jawapannya mudah. Mereka berada di dalam perniagaan agama. Mereka perlu mengawal penduduk yang telah diubah pemikiran mereka sebelum itu yang ingin diyakinkan bahawa mereka tidak melakukan kesilapan sepanjang tempoh apabila mereka menyembah sistem palsu dan umat palsu itu. Orang ramai tertipu kerana mereka memang mahu ditipu.

Adakah orang Anglo-Saxon lebih senang diperdaya dari orang Eropah atau Asia atau India atau Afrika? Tidak. Mereka bukannya lebih senang diperdaya. Kecenderungan mereka kepada kepalsuan serta keberhalaan hanya sekadar berbeza. Ada bangsa yang menyembah patung-patung. Ada juga yang menyembah leluhur mereka. Ramai kaum perempuan mereka ditemui tunduk menyembah sambil mencium blok-blok batu yang diukir menjadi apa saja bentuk pelik atau tiada bentuk sekalipun. Ada yang menyembah roh dan angin dan ombak, sehingga hari ini. Kami juga telah melihat upacara mengusir roh jahat yang dilakukan atas pondok-pondok telefon di Asia. Mereka yang memandang rendah orang-orang yang sederhana ini bagaimanapun menyembah manusia, dan boleh dibiasakan mempercayai sebarang idea bodoh asalkan mereka tidak perlu berfikir dalam-dalam dan boleh berasa diri mereka lebih baik dari orang lain.

Kebenaran [Keangkuhan] Diri adalah endemik dalam kebanyakan masyarakat. Pelumpuhan sesuatu masyarakat lazimnya dilakukan dari dalam. Di AS terdapat negeri-negeri yang melarang alkohol dan tertanya-tanya kenapa jenayah terancang mengganggu mereka seperti seteru dan membaham golongan muda mereka seperti virus pemakan daging dengan dadah dan kerakusan dan berbagai perbuatan buruk yang lain. Mentaliti pelarangan ini secara dasarnya adalah pandangan tidak seimbang kebenaran diri yang berciri histeria. Jenayah terancang di Barat menjadi mungkin disebabkan hal ini. Jenayah korporat mengabdikan orang-orang kita malah dalam industri-industri makanan sekalipun melalui bahan-bahan berbahaya. Pihak-pihak atasan sendiri tidak dapat dipercayai untuk mendidik dan melindung kita. Pendidikan dan pendamaian adalah satu-satunya cara untuk membangunkan suatu umat yang seimbang. Tuhan menjangkakan kita untuk berkelakuan secara rasional dan dibesarkan secara rasional dari zaman kanak-kanak kita oleh ibubapa yang bertanggungjawab.

Oleh itu, apakah dia Pendamaian dan apakah yang diperlukan dari kita? Hari ini dibentuk untuk memperkenalkan kita dengan proses pendamaian kepada Tuhan dalam rencana yang telah ditetapkanNya untuk penebusan kita. Kita tidak boleh menangguhkan hari ini, sama seperti Mesias tidak boleh menangguhkan pendamaian yang dilambangkannya. Begitu juga, dia tidak dapat menunda Hari Sangkakala-sangkakala, iaitu hari apabila dia diperintahkan oleh Tuhan untuk kembali ke dunia untuk menyelamatkan kita yang menunggunya dengan tidak sabar-sabar.

Satu hari dalam kalendar bergantung pada hari yang satu lagi dari Bulan-bulan Baru dan seluruh sistem ini ditahbiskan oleh Tuhan. Kita sama ada menurut atau tidak. Pilihannya adalah milik kita namun hukuman-hukumannya tidak dapat dielakkan dari pilihan-pilihan yang kita buat.

Untuk mendamaikan kita harus satu dengan Tuhan. Kita harus didamaikan melalui korban Kristus yang sudah membayar harganya untuk kita. Itulah sebabnya kenapa persembahan pada hari Pendamaian dilarang mengikut hukum. Ia adalah cukai pembebasan yang telah dibayar untuk kita oleh Kristus. Telah dituliskan: Tiada seorangpun yang boleh memberikan lebih atau kurang dari persembahan khusus itu (Keluaran 30:15).

Cukai (harga) Pendamaian, yang secara dasarnya adalah cukai sensus, menunjuk ke arah Mesias. Dia telah membayarnya untuk kita dan kita dikira sebagai warga-warga Kerajaan itu dan Kota Tuhan disebabkan hakikat itu.

Pada Hari Pendamaian, kita berpuasa dan berdukacita agar kita dapat memecahkan belenggu-belenggu kejahatan dan membebaskan mereka yang ditindas, dari Yesaya 58. Kita berdoa untuk kemerdekaan umat kita serta penerangan seluruh dunia.

Tidak kira negara mana kita berada, tidak kira dari mana kita datang. Kita berdoa untuk kemerdekaan dunia serta keselamatan seluruh umat manusia.

Kedatangan Mesias adalah permulaan sistem yang baru serta pemulihan planet ini.

Pandanglah ke arah kedatangan hari itu dengan kesukacitaan dan pengharapan. Janganlah kamu berputus asa dan berasa takut.

Dunia kini dibiasakan untuk membenci Tuhan. Tiada seorangpun yang dibenarkan mempromosikan agama sekarang ini melainkan ia adalah teologi pembebasan sistem-sistem Indo-Buddha yang diam-diam dipromosikan oleh ahli-ahli sosiologi dalam sistem-sistem pendidikan. Dokrin-doktrin iblis bertujuan menghancurkan manusia, seperti vegetarianisme dan seperti penyimpangan-penyimpangan fahaman, adalah seiringan dengan sistem-sistem tersebut. Janganlah tertipu oleh orang-orang ini. Mereka hanyalah fasa sementara dalam zaman akhir ini. Bila tiba masanya orang-orang ini sudah sakit, mereka biasanya tidak mampu untuk mengenalpasti secara intelektual dan memperbetulkan kesilapan-kesilapan dalam pemikiran mereka disebabkan oleh kekurangan-kekurangan zat makanan. Kuatkanlah keluarga-keluargamu dan galakkan kesihatan anak-anak kamu. Gunalah Pendamaian untuk berdamai dan membebaskan diri dari belenggu-belenggu kejahatan yang memperhambakan rakyat kita. Berdoalah untuk para pemimpin kita agar mereka dibebaskan dari kesilapan dan pengaruh-pengaruh salah.

Kasihilah Tuhan dan kasihilah sesama sendiri. Bersatulah dengan semua orang dan dengan itu tunjukkan kita adalah satu dengan Tuhan.

Wade Cox

Koordinator Umum

